[bookmark: _GoBack]ՀԻՄՆԱՎՈՐՈՒՄ
[bookmark: _Hlk165516413]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱՅԻՆ ՆԵՐԿԱՅԱՑՈՒՑԻՉ ՆՇԱՆԱԿԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության սահմանային ներկայացուցիչ նշանակելու մասին» Կառավարության որոշման նախագծի ընդունումը պայմանավորված է Հայաստանի Հանրապետության կառավարության 2021 թվականի նոյեմբերի 4-ի N 1797-Ա որոշմամբ սահմանային ներկայացուցիչ նշանակված գնդապետ Էդգար Սերգեյի Հունանյանի ՀՀ ԱԱԾ սահմանապահ զորքերում այլ պաշտոնում աշխատանքի անցնելու հանգամանքով:
2. Առաջարկվող կարգավորման բնույթը   
Հաշվի առնելով այն հանգամանքը, որ ՀՀ ԱԱԾ սահմանապահ զորքերում զինծառայողները պարբերաբար փոխատեղության կամ ծառայողական անհրաժեշտությամբ պայմանավորված տեղափոխվում են ծառայության մեկ վայրից մյուսը՝ նախագծով առաջարկվում է Կառավարության համապատասխան որոշման մեջ չնշել ՀՀ ԱԱԾ սահմանապահ զորքերի զինծառայողների տվյալները՝ նշելով միայն սահմանային ներկայացուցչի պաշտոնը: Միաժամանակ, նշված պաշտոնում նշանակումներ կատարելու դեպքում՝ նշանակվող զինծառայողի ամբողջական տվյալների վերաբերյալ տեղեկատվությունը գրավոր կներկայացվի վրացական կողմին՝ համաձայն «Հայաստանի Հանրապետության կառավարության և Վրաստանի կառավարության միջև` սահմանային ներկայացուցիչների` սահմանային կոմիսարների գործունեության մասին համաձայնագրի 1-ին հոդվածի պահանջների: 
Նախագծի ընդունումից հետո ՀՀ պետական բյուջեի եկամուտներում և ծախսերում փոփոխություններ չեն առաջանա:
3. Ակնկալվող արդյունքը
Նախագծի ընդունմամբ կկանոնակարգվեն Հայաստան-Վրաստան պետական սահմանում սահմանային ներկայացուցիչ նշանակելու հետ կապված հարաբերությունները:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը չի բխում որևէ ռազմավարական փաստաթղթից։





	
